
(Ke nako ya dijo tsa motshegare sekolong sa 
Kgalemang. Tselane le Amogelang ba bua 
ka Tsalatsala).

Tselane: Amogelang, bona Tsalatsala o 
dirang? Bona o 

 amoga mosimane yola panana.

Amogelang: Joo! Bona o mo ngapa letsogo. 
Ruri Tsalatsala a ka se tlogele bongangabele. 

Tselane: Ee, o ba amoga dijo. E bile o a ba 
betsa ge ba gana go mo fa. Ka nako o gasa 
dijo tsa bona ka mmu 

Amogelang: O nagana gore re ka dira eng 
gore a emise ka taba ye?

Tselane: Ke nagana gore re buisane le yena.

Gape taba ye a e dirang ga ya siama. Bana 
ba boifa le go ya sekolong.

Amogelang: Fa o lebile a ka dumela 
go bolela le rena? Ke ra ka gore ke 
sengangabele.

Tselane: Go kaone re mo gopotse melawana 
ya maitshwaro a bana ba sekolo.

Amogelang: A reye go yena. Tsaya buka ya 
gago ya melawana re ye go yena.

(Tselane le Amogelang ba ya go Tsalatsala.)

Amogelang: Dumela Tsalatsala, na o bona 
melawana e fa lebotaneng?

Tsalatsala: Le batla ke etse eng ka melawana 
eo ya lona?

Tselane: Re bone tse o dirang bana ba 
sekolo. Tsaya melawane ke e, o be o bale 
dipoelo tsa mediro ya gago. 

Tsalatsala: Naa le bolela ka eng? Ke dirile 
eng? Ga ke na molato. 

Tselane: Amogelang, re lekile, go padile. Re 
ka se tlogele fela gontse jaana. O nagana re 
ka dira eng gape? 

Amogelang: Re tshwanetse ke go itsise 
morutabana ka taba e. Ena o tla buisana le 
Tsalatsala. 

(Tselane le Amogelang ba ya go 
morutabana)

Tselane: Morutabana, re batla go go 
bolelela ka bosula bo Tsalatsala a bo dirang 
mobaneng ba sekolo. O ba tseela dijo, gape 
o a ba betsa. 

Amogelang: Re lekile go buisana le ena, fela 
ga a batle go reetsa. 

Morutabana: Tsalatsala, nare taba tse di 
buiwang ka wena ke nnete? 

Tsalatsala a seke a araba. A gogobisa 
matlho. Morutabana a mo kgalemela.

(Letsatsing le latelang, Tsalatsala ke yeo a 
amoga bana dijo tsa bona gape. 

Tselane: Na o bona seo ke se bonang? 
Tsalatsala ke yo, o ntse a amoga bana dijo 
tsa bona.

Amogelang: Joo, Tsalatsala ga a siama. A re 
ye go bolelela morutabana gape.

Morutabana: Tsalatsala, molato ke eng? Ke 
ka lebaka la eng o tseela bana ba bangwe 
dijo tsa bona? 

Tsalatsala a seka a araba. 

Morutabana: Go siame Tsalatsala. O ka 
tsamaya. 

Bana ba ka, ke lemoga gore Tsalatsala o 
tlhoka thuso. Ke leboga go itshwenya ga lona 
ka ena. 

Tselane: Go botoka fa morutabana a itse 
kgang e.

Amogelang: Yena o tla bona gore o e 
rarabolola jang. 

(Fa morago ga sekolo, morutabana a ya go 
bona modirelaloago.)

Morutabana: Motlhomphegi, ke tlile fano go 
bega mongwe wa basetsana, Tsalatsala. O 
tseela bana ba bangwe dijo. Ka dinako tse 
dingwe o a ba betsa. Ke lekile go bua le ena, 
fela maitshwaro a gagwe ga a fetoge. 

Modirelaloago: Go siame, morutabana, ke tla 
batlisisa kgang e. Ke tla etela lelapa le.

Modirelaloago a ya kwa gabo Tsalatsala. 
Tsalatsala o nna le bana babo ba le babedi. 
Ga go na bagolo, mme ga go na le dijo. 
Modirelaloago a baakanya gore ba fiwe dijo 
tsa dikhutshana. A bua le ba ga masepala 
gore ba ba agele ntlu. Tsotlhe tse tsa 
diragala ka bonako. 

Boramabenkele le bona ba neelana ka ka 
fenitšhara le dikobo.

Tselane: Amogelang, matsapa a rona a go 
itsesi morutabana a ne a nepagetse. Bona 
Tsalatsala o fetogile. O tshameka sentle 
le bana ba bangwe ba sekolo. Ga a sa ba 
tseela dijo.

Tselane: Re leboga thata modirelaloago.

(Tsalatsala a leboga Tselane le Amogelang 
ka se ba mo diretseng sona?

